
MINERALEN BILA

Abiapuntua eta helmuga: Arditurri meategia, Oiartzun
Jarduera-mota: ibilaldi gidatua

Hartzaileak: LH, DBH eta Batxilergoa

Iraupena: 2-3 ordu

Prezioa: 7,50 € ikasleko (meategira bisita + ibilbidea)

Gaiak: meatzaritza, mineralak, paisaia kulturalak, natura-ondarea

Jarduera honetan mineralek egiten duten bidaia errepikatuko da: lur-azpitik aire zabalera, hain zuzen
ere. Lehenik eta behin, Arditurriko meategia barrutik ezagutuko da. Bertan, Aiako Harriaren ezaugarri
geologikoak eta aberastasun minerala lantzeaz gain, erromatar garaiko meatzaritza eta industria
arokoa alderatuko dira.

Ondoren, ibilbide zirkular baten bidez, meatzaritzak inguruan utzi dituen aztarnak ezagutuko dira.
Askotariko paisaiak aztertuz elementu natural eta antropizatuen bereizketa landuko da. Era berean,
inguruko basoak eskaintzen dituen altxorrak ezagutuko dira.

Arditurriko meatze guneak erabateko meatze-paisaia eskaintzen du, oraindik ikusgai baitira zerura
irekitako harrobiak, esterilen zabortegiak, plano inklinatu eta lur-berdinketak, meatze-sarrerak,
ustiapen garaiko eraikinak, eta baita garai batean minerala Pasaiako portura eramateko erabiltzen
zen trenbide zaharraren bidea ere, gaur egun bidegorri bilakatu dena. Lur azpian, berriz, gizakiaren
eragina handiagoa da; hainbat kilometro galeria aurkitzen baitira bertan, meatzaritza-lana eta
erauzketarako gune ezberdinen sarea osatuz. Duela 2.000 urte ezkeroztik ia jarraian ustiatuak izan
diren meazulo bakarrenetakoak dira Arditurrikoak.

Jarduera ikastetxearen curriculum-era eta/edo Eskolako Agenda 2030ean lantzen ari diren gaira
egokitzeko ahalegina egingo da.

Informazioa eta erreserbak: 943 49 42 48 [ 688 89 50 68
arditurri@gipuzkoanatura.eus
www.gipuzkoanatura.eus

MUNISKUEGANEKO KANPOSANTU ZAHARRA

Abiapuntua eta helmuga: Besadegi (Besabi), Urnieta

Jarduera-mota: ibilaldi gidatua

Hartzaileak: LH, DBH eta Batxilergoa

Iraupena: 3 ordu

Prezioa: 5 € ikasleko

Gaiak: natura-ondareaq, gizakiaren historia, antropologia eta arkeologia, monumentu megalitikoak

Ibilbide honen bidez, Muniskuegafieko monumentu megalitikoa ezagutuko da, baina helmugarairitsi
aurretik askotariko gaiak lantzeko aukera ere izango da, hala nola, larreak, basoak eta lurraldearen
giza erabilpena.Hau guztia paisaia zoragarri batekin gozatzen den bitartean, Urumeako Zilegimendiak
izan zirenen zati handia bertatik bertara ikusten baita. Hango mendiak, basoak, larretokiak, errekak...,
a zer nolako ikuskizuna!

Muniskueganan multzo megalitiko aparta dago: zutarri bikaing, zista bikoitz paregabea, hiru cromlech,
zein baino zein dotoreagoak.. Leku gutxitan dago horrelako arkeologia ondarea hain eremu txikian.
Gainera, azken urteetan Hernani eta Urnietako udalek egindako ahaleginari esker, oso zaindua dago
multzo guztia.

Jarduera ikastetxearen curriculum-era eta/edo Eskolako Agenda 2030ean lantzen ari diren gaira
egokitzeko ahalegina egingo da.

Informazioa eta erreserbak: 943 49 42 48 [ 688 89 50 68
arditurri@gipuzkoanatura.eus
www.gipuzkoanatura.eus

SAI ARREAK BEHATU

Jarduera-mota: hegaztiak teleskopio bidez ikusi eta hitzaldia
Hartzaileak: LH, DBH eta Batxilergoa

Iraupena: 2,5 ordu

Prezioa: 5 € ikasleko

Gaiak: espeziearen ezaugarriak (habitata, elikadura, ugalketa, banaketa...), naturan duten
garrantzia eta biodibertsitatea

Euskal Herriko zeruetan hegazti handirik bada hegaz, horiek sai arreak dira. Orokorrean gizartean
fama txarra hartu duten arren, hegazti sarraskijale hauek gure mendietako ekosistemetako oreka
mantentzeko izugarrizko lana burutzen dute. Hildako animalien gorpuez elikatzen dira, eta hauek
mendietatik desagerrarazten dituzte horrela. Arditurri parketxetik abiatuz gertu dauden paretetan
sai arre ugarik bilatu dute beraien bizitokia, eta bertatik teleskopio bidez ezin hobeto ikus daitezke.

Jarduera honetan, hegazti hauek ikusi eta beraiei buruz ikasiko dugu: beraien habitata, nola bizi diren,
zer jaten duten, zein den beraien garrantzia ekosistemetan... Ondoren hegazti hauek eta gehiago bizi
diren Aiako Harria natura-parkeari buruz gehiago ikasteko bisita gidatua burutuko dugu!

Sai arreen gaia hurbiletik landuko dugun honetan, biodibertsitateaz ere hitz egingo dugu. Egun, gai
garrantzitsua da gure mendi eta landa inguruneetan dugun ondare naturalaren berri izateaq, eta
dibertsitate guzti honek gure ongizatean eta etorkizunean duten garrantzia bereziki azpimarratzea.

Jarduera ikastetxearen curriculum-era eta/edo Eskolako Agenda 2030ean lantzen ari diren gaira
egokitzeko ahalegina egingo da.

Informazioa eta erreserbak: 943 49 42 48 [ 688 89 50 68
arditurri@gipuzkoanatura.eus
www.gipuzkoanatura.eus



